
ப்³ரஹ்மோவாச ।
ஜய தே³வ மஹாதே³வ ஜயேஶ்வர மஹேஶ்வர ।
ஜய ஸர்வகு³ணஶ்ரேஷ்ட² ஜய ஸர்வஸுராதி⁴ப ॥ 16॥
ஜய ப்ரக்ரு’தி கல்யாணி ஜய ப்ரக்ரு’திநாயிகே ।
ஜய ப்ரக்ரு’திதூ³ரே த்வம் ஜய ப்ரக்ரு’திஸுந்த³ரி ॥ 17॥
ஜயாமோக⁴மஹாமாய ஜயாமோக⁴ மநோரத² ।
ஜயாமோக⁴மஹாலீல ஜயாமோக⁴மஹாப³ல ॥ 18॥
ஜய விஶ்வஜக³ந்மாதர்ஜய விஶ்வஜக³ந்மயே ।
ஜய விஶ்வஜக³த்³தா⁴த்ரி ஜய விஶ்வஜக³த்ஸகி²॥ 19॥
ஜய ஶாஶ்வதிகைஶ்வர்ய ஜய ஶாஶ்வதிகாலய ।
ஜய ஶாஶ்வதிகாகார ஜய ஶாஶ்வதிகாநுக³॥ 20॥
ஜயாத்மத்ரயநிர்மாத்ரி ஜயாத்மத்ரயபாலிநி ।
ஜயாத்மத்ரயஸம்ஹர்த்ரி ஜயாத்மத்ரயநாயிகே ॥ 21॥
ஜயாவலோகநாயத்தஜக³த்காரணப்³ரு’ம்ஹண ।
ஜயோபேக்ஷாகடாக்ஷோத்த²ஹுதபு⁴க்³பு⁴க்தபௌ⁴திக ॥ 22॥
ஜய தே³வாத்³யவிஜ்ஞேயே ஸ்வாத்மஸூக்ஷ்மத்³ரு’ஶோஜ்ஜ்வலே ।
ஜய ஸ்தூ²லாத்மஶக்த்யேஶே ஜய வ்யாப்தசராசரே ॥ 23॥
ஜய நாமைகவிந்யஸ்தவிஶ்வதத்த்வஸமுச்சய ।
ஜயாஸுரஶிரோநிஷ்ட² ஶ்ரேஷ்டா²நுக³கத³ம்ப³க ॥ 24॥
ஜயோபாஶ்ரிதஸம்ரக்ஷாஸம்விதா⁴நபடீயஸி ।
ஜயோந்மூலிதஸம்ஸாரவிஷவ்ரு’க்ஷாங்குரோத்³க³மே ॥ 25॥
ஜய ப்ராதே³ஶிகைஶ்வர்யவீர்யஶௌர்யவிஜ்ரு’ம்ப⁴ண ।
ஜய விஶ்வப³ஹிர்பூ⁴த நிரஸ்தபரவைப⁴வ ॥ 26॥

ஜய ப்ரணீதபஞ்சார்த²ப்ரயோக³பரமாம்ரு’த ।
ஜய பஞ்சார்த²விஜ்ஞாநஸுதா⁴ஸ்தோத்ரஸ்வரூபிணி ॥ 27॥
ஜயது கோ⁴ரஸம்ஸாரமஹாரோக³பி⁴ஷக்³வர ।
ஜயாநாதி³மலாஜ்ஞாநதம:படலசந்த்³ரிகே ॥ 28॥
ஜய த்ரிபுரகாலாக்³நே ஜய த்ரிபுரபை⁴ரவி ।
ஜய த்ரிகு³ணநிர்முக்தே ஜய த்ரிகு³ணமர்தி³நி ॥ 29॥
ஜய ப்ரத²மஸர்வஜ்ஞ ஜய ஸர்வப்ரபோ³தி⁴க ।
ஜய ப்ரசுரதி³வ்யாங்க³ ஜய ப்ரார்தி²ததா³யிநி ॥ 30॥
க்வ தே³வ தே பரம் தா⁴ம க்வ ச துச்ச²ம் ச நோ வச: ।
ததா²பி ப⁴க³வந் ப⁴க்த்யா ப்ரலபந்தம் க்ஷமஸ்வ மாம் ॥ 31॥
விஜ்ஞாப்யைவம்விதை: ⁴ ஸூக்தைர்விஶ்வகர்மா சதுர்முக:² ।
நமஶ்சகார ருத்³ராய ரத்³ராண்யை ச முஹுர்முஹு:॥ 32॥
இத³ம் ஸ்தோத்ரவரம் புண்யம் ப்³ரஹ்மணா ஸமுதீ³ரிதம் ।
அர்த⁴நாரீஶ்வரம் நாம ஶிவயோர்ஹர்ஷவர்த⁴நம் ॥ 33॥
ய இத³ம் கீர்தயேத்³ப⁴க்த்யா யஸ்ய கஸ்யாபி ஶிக்ஷயா ।
ஸ தத்ப²லமவாப்நோதி ஶிவயோ: ப்ரீதிகாரணாத் ॥ 34॥
ஸகலபு⁴வநபூ⁴தபா⁴வநாப்⁴யாம் ஜநநவிநாஶவிஹீநவிக்³ரஹாப்⁴யாம் ।
நரவரயுவதீவபுர்த⁴ராப்⁴யாம் ஸததமஹம் ப்ரணதோऽஸ்மி ஶங்கராப்⁴யாம் ॥ 35॥
இதி ஶ்ரீஶிவமஹாபுராணே ஸப்தம்யாம் வாயவீயஸம்ஹிதாயாம் பூர்வக²ண்டே³
பஞ்சத³ஶாத்⁴யாயாந்தர்க³தம் ப்³ரஹ்மணா க்ரு’தம் அர்த⁴நாரீஶ்வரஸ்தோத்ரம் ।
ஶிவபுராண । வாயவீயஸம்ஹிதா । பூர்வபா⁴க³ 1 । அத்⁴யாய 15/16-35॥

